
Dydd Mercher, 9 Ebrill 2025 

 
COFNODION O BENDERFYNIADAU'R WEITHREDIAETH  

 
CABINET 

 
9 EBRILL 2025 

 

 
 
Aelodau'r Cabinet: 
 
Y Cynghorwyr: 
 

S.K.Hunt, S.A.Knoyle, N.Jenkins, J.Hurley, 
A.Llewelyn, W.F.Griffiths, S.Jones a C.Phillips 
 

Swyddogion a oedd yn bresennol: 
 
F.O'Brien, N.Pearce, N.Daniel, A.Thomas, H.Jones, C.Griffiths, A.Thomas, 
S.Brennan, D.Griffiths, M.Roberts, C.Millis, J.Burge, T.Davies ac N.Jones 
 
Swyddfa Archwilio Cymru:  
 
  
 

 
1. PENODI CADEIRYDD  

 
Cytunwyd i benodi'r Cynghorydd S K Hunt yn Gadeirydd ar gyfer y 
cyfarfod. 
 

2. CYHOEDDIAD(AU) Y CADEIRYDD  
 
Croesawodd y Cadeirydd bawb i'r cyfarfod. 
 

3. DATGANIADAU O FUDDIANNAU  
 
Gwnaeth yr aelodau canlynol ddatganiad o fudd ar ddechrau'r cyfarfod:  
 
 

Y Cynghorydd A Llewelyn – Cofnod Rhif 11 – Cynllun 
Prosiectau Bach Cynghorau 
Cymuned – Cais gan Gyngor 
Cymuned Ystalyfera – Gan ei fod yn 
aelod o Gyngor Cymuned Ystalyfera, 

felly gadawodd y cyfarfod ar gyfer y 
drafodaeth a'r bleidlais ar ôl hynny.  

 
Y Cynghorydd A Llewelyn – Cofnod Rhif 12 - Penodi 

Cynrychiolwyr Llywodraethwyr yr 
Awdurdod Lleol - Roedd o'r farn bod 
ei ddiddordeb yn rhagfarnus, felly 
gadawodd y cyfarfod ar gyfer y 
drafodaeth a'r bleidlais ar ôl hynny.  

 
Y Cynghorydd N Jenkins - Cofnod Rhif 12 - Penodi 

Cynrychiolwyr Llywodraethwyr yr 
Awdurdod Lleol - Enwebwyd yn 
llywodraethwr Ysgol Gymunedol 
Cwmtawe. Roedd yn ystyried bod y 
cysylltiad yn rhagfarnus, felly 
gadawodd y cyfarfod ar gyfer y 
drafodaeth a'r bleidlais ar ôl hynny. 

 
4. COFNODION Y CYFARFOD BLAENOROL  

 
Cymeradwywyd cofnodion cyfarfod blaenorol y Cabinet a gynhaliwyd ar 
12 a 19 Mawrth 2025 fel cofnod cywir. 
 

5. BLAENRAGLEN WAITH 2024/25  
 
Nodwyd y Flaenraglen Waith. 
 

6. CWESTIYNAU GAN Y CYHOEDD  
 
Ni ofynnwyd unrhyw gwestiynau gan y cyhoedd. 
 

7. RHAGLEN GWAITH PRIFFYRDD 2025/2026  
 
Penderfyniad 
 
Cymeradwyo'r rhaglen waith a nodir yn Atodiadau A a C ar gyfer 2025/26 (Yn amodol 
ar gymeradwyaeth gan y Senedd a bwrdd y Fenter Benthyca Llywodraeth Leol 
ynghylch y fenter fenthyca ar gyfer gwaith priffyrdd a gefnogir gan gyllid gan 
Lywodraeth Cymru.) yn amodol ar gael gwared ar yr eitem am barcio i breswylwyr a 
chyfyngiadau parcio ar School Road, Jersey Marine  
 
Rheswm dros y Penderfyniad Arfaethedig  
 
Er mwyn cynnal asedau y mae'r Cyngor yn gyfrifol amdanynt fel Awdurdod Priffyrdd 
a mynd i'r afael â phryderon y gymuned mewn perthynas â'r un peth.  

Rhoi'r Penderfyniad ar Waith  
 
Cynigir rhoi'r penderfyniad ar waith ar ôl y cyfnod galw i mewn o dridiau. 
 

8. GORCHMYNION RHEOLEIDDIO TRAFFIG ARFAETHEDIG  
 
Penderfyniad 
 
Ar ôl rhoi sylw dyladwy i'r Asesiad Effaith Integredig, rhoddir 
cymeradwyaeth i hysbysebu'r cynlluniau canlynol, yn unol â'r gofynion 
statudol (fel y manylir yn yr Atodiadau perthnasol i'r adroddiad a 
ddosbarthwyd):  

 Rhaglen Gwaith Cyfalaf Traffig 2025-2026  

 Rhaglen Teithio Llesol 2025-2026 

 Rhaglen Lleoedd Parcio Unigol i'r Anabl 2025-2026  

 Rhaglen Cyflwyno Terfyn Cyflymder Diofyn 20mya Cenedlaethol 
Llywodraeth Cymru 2025-2026 

 Cyfalaf Llywodraeth Cymru - Rhaglen Llwybrau Diogel Mewn 
Cymunedau 2025-2026  

 Cyfalaf Llywodraeth Cymru - Grant Diogelwch ar y Ffyrdd 

Bod y cynlluniau'n cael eu rhoi ar waith yn unol â'r gofynion statudol 
perthnasol a gynhwysir yn y Rheoliadau Traffig Ffyrdd cyfredol, ar yr 
amod na dderbynnir unrhyw wrthwynebiadau.  

 
Rhesymau dros y Penderfyniad Arfaethedig: 
 
Mae'r cynlluniau'n angenrheidiol er budd diogelwch ar y ffyrdd, gan 
ddarparu gostyngiad cyflymder, hyrwyddo Teithio Llesol, rhoi 
blaenoriaeth i leoedd parcio unigol i'r anabl wrth barcio ar y stryd, 
darparu digon o ddarpariaeth barcio a lleihau anafiadau yn y Fwrdeistref. 
 
Rhoi'r Penderfyniad ar Waith:  

Cynigir rhoi'r penderfyniad ar waith ar ôl y cyfnod galw i mewn o dridiau. 

 
9. RHESTR O GONTRACTWYR CYMERADWY  

Penderfyniad 
 
Ar ôl rhoi sylw dyladwy i'r Asesiad Effaith Integredig, argymhellir y 
canlynol:-  
 
Bod y Rhestr o Gontractwyr Cymeradwy yn cael ei diwygio fel a ganlyn:-  
 
Cwmnïau i'w hychwanegu at y Rhestr o Gontractwyr Cymeradwy  
 
Mae'r cwmnïau canlynol wedi gwneud cais i gael eu cynnwys ar y rhestr 
ac wedi pasio'r asesiadau angenrheidiol:- 
 

Cwmni  Categori  
C&V Scaffolding Ltd (C080)  11  
Natural Ground Care Ltd 
(N022)  

75, 84, 101, 102  

 
Rhesymau dros y Penderfyniad Arfaethedig:  
 
Sicrhau bod y Rhestr o Gontractwyr Cymeradwy yn gyfoes, a chyhyd ag 
y bo modd, sicrhau proses gaffael gystadleuol.  
Caiff yr argymhellion hyn eu mabwysiadu at ddiben darparu Rhestr o 
Gontractwyr Cymeradwy ar gyfer gwahoddiad i dendro yn y categori 
perthnasol.  
 
Rhoi'r Penderfyniad ar Waith:  
 
Cynigir rhoi'r penderfyniad ar waith ar ôl y cyfnod galw i mewn o dridiau. 
 

10. CAIS I'R GRONFA GRANTIAU AMRYWIOL  
 
Penderfyniad: 
 
Cymeradwyo'r cais a nodir yn Atodiad 1 i'r adroddiad hwn.  
 
Rheswm dros y Penderfyniad Arfaethedig: 
 
Penderfynu ar swm y cymorth ariannol mewn perthynas â'r ceisiadau am 
grantiau a dderbyniwyd.  
 
Rhoi'r Penderfyniad ar Waith: 
 
Cynigir rhoi'r penderfyniad ar waith ar ôl y cyfnod galw i mewn o dridiau.  

11. CYNLLUN MÂN BROSIECTAU CYNGHORAU CYMUNED - CAIS GAN 
GYNGOR CYMUNED YSTALYFERA  
 
Ailddatganodd y Cynghorydd A Llewelyn ei ddatganiad o fudd a 
gadawodd y cyfarfod ar gyfer yr eitem hon. 
 
Penderfyniad: 
 
Cymeradwyo grant gwerth 50% o gostau gwirioneddol, hyd at uchafswm 
o £10,000, i Gyngor Cymuned Ystalyfera.  
 
Rheswm dros y Penderfyniad Arfaethedig: 
 
Mae'r penderfyniad yn cydymffurfio â'r polisi cymeradwy ac yn galluogi 
gwelliannau cymunedol.  
 
Rhoi'r Penderfyniad ar Waith: 
 
Cynigir rhoi'r penderfyniad ar waith ar ôl y cyfnod galw i mewn o dridiau.  
 

12. PENODI CYNRYCHIOLWYR LLYWODRAETHWYR YR ALL  
 
Ailddatganodd y Cyng. A Llewelyn a'r Cyng. N Jenkins eu datganiadau o 
fudd a gadawsant y cyfarfod ar gyfer yr eitem hon yn unig.  
 
Penderfyniad: 
 
Penodi cynrychiolwyr llywodraethwyr yr Awdurdod Lleol, yn unol â'r polisi 
cymeradwy, i'r swyddi gwag presennol a rhai sydd ar ddod fel y'i nodir yn 
yr atodiad atodedig, ac eithrio Ysgol Gynradd Creunant a dynnwyd yn ôl 
o gael ei hystyried yn ystod y cyfarfod heddiw.  
 
Rhesymau dros y Penderfyniad Arfaethedig: 
 
Galluogi'r Awdurdod i gyfrannu at lywodraethu ysgolion yn effeithiol drwy 
gynrychiolaeth ar gyrff llywodraethu ysgolion.  
 
Rhoi'r Penderfyniad ar Waith: 
 
Cynigir rhoi'r penderfyniad ar waith ar ôl y cyfnod galw i mewn o dridiau. 
 

13. EITEMAU BRYS  
 
Ni dderbyniwyd unrhyw eitemau brys.  

14. MYNEDIAD I GYFARFODYDD - GWAHARDD Y CYHOEDD  
 
PENDERFYNWYD:  Yn unol â Rheoliad 4 (3) a (5) o  

Offeryn Statudol 2001 Rhif 2290, fod y cyhoedd 
yn cael eu gwahardd ar gyfer yr eitemau busnes 
canlynol a oedd yn debygol o gynnwys datgelu 
gwybodaeth eithriedig fel a ddiffinnir ym 
mharagraffau perthnasol Rhan 4 yr Atodlen 
 

15. CAFFAEL BUDDIANT PRYDLES CLWB LLYNGESOL CASTELL-
NEDD PORT TALBOT (EITHRIEDIG O DAN BARAGRAFF 14 )  
 
Penderfyniad: 
 
Ar ôl rhoi sylw dyladwy i'r asesiad effaith integredig, cytunwyd ar gaffael 
y buddiant lesddaliad hwn fel yr amlinellir uchod. 
 
Rhesymau dros y Penderfyniad Arfaethedig:  
 
Er mwyn datblygu dyheadau adfywio'r cyngor ar gyfer yr ardal.  
 
Rhoi'r Penderfyniad ar Waith:  
 
Caiff y penderfyniadau eu rhoi ar waith ar ôl y cyfnod galw i mewn o 
dridiau. 
 

 
CADEIRYDD 

 


